
REPUBLIKA E KOSOVËS/REPUBLIKA KOSOVA 

KPPP.nr.408/2022 

GJYKATA KOMERCIALE E KOSOVËS, Dhoma e Shkallës së Parë, Departamenti për 

Çështje Ekonomike, gjyqtari Arben Toska, në çështjen përmbarimore të kreditorit “Kompania 

Rajonale e Mbeturinave Pastrimi” ShA me seli në rrugën Bill Klinton p.nr. në Prishtinë, kundër 

debitorit “Insig” ShA me seli në rrugën UÇK nr. 240 në Prishtinë, duke vendosur lidhur me 

prapësimin e debitorit të ushtruar kundër urdhrit përmbarimor P.nr.511/2019 të datës 

19.08.2019 të përmbaruesit privat Driton Govori me seli në Prishtinë, jashtë seancës më 29 

dhjetor 2023 mori këtë: 

AKTVENDIM 

Ndërpritet procedura në çështjen përmbarimore e kreditorit “Kompania Rajonale e 

Mbeturinave Pastrimi” ShA me seli në Prishtinë kundër debitorit “Insig” ShA me seli në 

Prishtinë, e lejuar sipas urdhrit përmbarimor P.nr.511/2019 të datës 19.08.2019 të përmbaruesit 

privat Driton Govori me seli në Prishtinë, për shkak të fillimit të procedurës së likuidimit të 

detyrueshëm ndaj debitorit. 

ARSYETIM 

Kreditori “Kompania Rajonale e Mbeturinave Pastrimi” ShA me të dhëna tjera si në hyrje të 

këtij aktvendimi (këtu e tutje Kreditori) më 16.08.2019 ka parashtruar propozim për përmbarim 

(këtu e tutje Propozimi) në zyrën e përmbaruesit privat Driton Govori me seli në Prishtinë (këtu 

e tutje Përmbaruesi), me të cilin ka kërkuar që të detyrohet debitori “Insig” ShA me dhëna tjera 

si në hyrje të këtij aktvendimi (këtu e tutje Debitori) t’ia paguaj shumën prej 72€ me 

kamatëvonesë prej 8% duke filluar nga dita e lejimit të përmbarimit deri në pagesën definitive 

dhe shpenzimet e procedurës përmbarimore. Propozimin për përmbarim e kishte bazuar në 

kartelën e konsumatorit të datës 15.08.2019 për periudhën kohore 31.08.2018 deri 31.07.2019 

të tij për Debitorin. 

Përmbaruesi më 19.08.2019 e ka nxjerrë urdhrin përmbarimor P.nr.511/2019 me të cilin e ka 

lejuar në tërësi përmbarimin sipas Propozimit (këtu e tutje Urdhri). 

Debitori më 04.09.2019 ka parashtruar prapësim (këtu e tutje Prapësimi) duke e kundërshtuar 

në tërësi Urdhrin dhe i ka kërkuar gjykatës që ta anuloj atë, ndërsa Kreditori ka paraqitur 

përgjigje në prapësim, me të cilën e ka kundërshtuar në tërësi Prapësimin dhe i ka kërkuar 

gjykatës që ta refuzoj atë dhe të vërtetoj Urdhrin. 

Gjykata lidhur me këtë çështje juridike përmbarimore zyrtarisht është informuar se Debitori 

është në procedurën e likuidimit të detyrueshëm sipas vendimit nr. 23-10/2019 të datës 

26.04.2019 të Bankës Qendrore të Kosovës. 

Për pasoj gjykata në bazë të nenit 17 të LPP-së përshtatashmërisht e zbatoi nenin 277 para.1 

pika d) të LPK-së, me të cilën përcaktohet se “ Procesi gjyqësor ndërpritet (...) d) kur paraqitet 

propozimi për fillimin e procedurës së falimentimit në kontestet në të cilat i padituri është 

debitor falimentues”. 

Prandaj, meqenëse Debitori i është nënshtruar likuidimit të detyrueshëm sipas vendimit të 

cekur më lartë të BQK-së, rrjedhimisht ai e ka cilësinë e debitorit falimentues, gjykata vlerëson 

se procedura në këtë çështje përmbarimore duhet të ndërpritet 

Gjykata Komerciale e Kosovës 

Dhoma e Shkallës së Parë, Departamenti për Çështje Ekonomike 

KPPP.nr.408/2022 

 

Gjyqtari 

 

_______________________________________ 

Arben Toska 

 

UDHËZIMI PËR MJETIN E GODTIJES: Pala e pa kënaqur ka të drejtë ankese ndaj këtij 

aktvendimi brenda afatit prej shtatë (7) ditësh nga dita e pranimit. Ankesa në formë të shkruar 

dhe në ekzemplarë të mjaftueshme për gjykatën dhe secilën palë tjetër dorëzohet në këtë 

gjykatë, ndërsa i drejtohet Dhomës së Shkallës së Dytë të Gjykatës Komerciale.  


